
LA PRESCHENTAZIUN DA L'EMNA

«Portal Alptransit» - scuvrir la nova

lingia da viafier tras las Alps e si’istorgia

B Il portal da la transversala da las
Alps preschenta material d"archiv da-
vart la Nova lingia da viafier tras las
Alps (NVTA). Funtaunas audiovisualas
e stampadas dattan in'invista en I'i-
storgia dal pli grond project da traffic
da la Svizra dals ultims tschientaners.
LaNVTA, lanovalingia da viafier tras las
Alps, ¢ in motor da mobilitad che trans-
furma la Svizra. Il project da traffic il pli
grond dals ultims decennis rinforza la
posiziun da la Svizra en 'Europa e collia
il nord cun il sid dal continent cun novs
tunnels tras il Lotschberg, il Gottard ed
il Ceneri sco er cun ils trajects da collia-
ziun renovads. Gia enturn 'onn 1950 ¢&
naschida I'idea visiunara d’ina nova via-
fier tras las Alps. Lonn 1999 — suenter
planisaziuns stentusas e dispitas politicas
tranter differentas parts da la Svizra e
gruppaziuns politicas — han cumenza las
lavurs da construcziun. La NVTA ¢ ina
part da I'istorgia europeica da la Svizra.
La pagina d’internet «alptransit-por-
tal.ch» ¢ ina purschida da 'Ufhzi federal
da traffic e da I’Archiv federal svizzer; il
project ¢ vegni incita da la Delegaziun da
surveglianza da la NVTA dal parlament
svizzer. Il portal situescha la NVTA en il
context istoric — en I'istorgia da viafier da
la Svizra dapi la fin dal 19avel tschienta-
ner. El cuntegna texts explicativs, funtau-
nas, fotografias, films e visualisaziuns
d’in tschienta-
ner d’istorgia
da viafier. 1l
vast material
sa lascha ordi-
nar tenor las
quatter tema-
ticas politica,
societad, planisaziun e construcziun
ubain cronologicamain en quatter fasas.

lis quatter access tematics

Politica

La realisaziun da la NVTA ¢ ina lecziun
exemplarica da la politica svizra. Buna-
main 40 onns hai dura fin che las diffe-
rentas regiuns e gruppaziuns politicas én
sa cunvegnidas davart il trassé actual e da-
vart la finanziaziun. Quai che dura ditg,
¢ franci en moda tant pli stabila en il pa-
jais. Cun la NVTA fala Svizra dentant er
politica exteriura: En las tractativas cun
I'Uniun europeica gioga la NVTA ina
rolla impurtanta, perquai ch’ella collia il
nord cun il sid da I'Europa. Ella sa por-
scha sco soluziun per dumagnar ecologi-
camain la circulaziun creschenta da traf-

fic.

Societad

Dapi l'invenziun da la viafier, da 'auto-
mobil e da I'aviun vivain nus en il temp
da la mobilitad. Adina pli svelt circule-
schan rauba e persunas enturn il globus.
La NVTA represchenta I'acceleraziun da
lasocietad. Pertutgads da quai én oravant
tut ils centers urbans ed economics. Las
regiuns ruralas profiteschan sco destina-

Bainvegni sin il portal dal transit da las Alps

Scuvri la nova lingia da viafier tras las Alps e sia istorgia

SCUVRIR USSA L'ISTORGIA

Pagina d’entrada dal portal.

ziuns turisticas. Uschia dirigia il tunnel
da basa dal Lotschberg - ultra dal tunnel
da basa dal Gottard ¢ el 'axa purtanta da
laNVTA novs turists en il Vallais, e blers
Vallesans pon grazia ad el pendular a lur
plazzas da lavur en ils centers da la Sviz-
ra tudestga.

Planisaziun

La planisaziun dala NVTA n’¢ betg main
impurtanta che sia realisaziun. Lemprim
project per in tunnel da basa dal Gottard
datescha da I'onn 1961. Dapi lura han
ins planisa trassés, variantas da tunnels,
access, construcziuns novas e capacitads
per rauba e persunas ed adina puspe la fi-
nanziaziun. Ils plans dals inschigners
ston resguardar numerusas intschertez-
zas: dal caracter dal grip — legendara ¢ la
foppa da Piora al Gottard — fin a resisten-
zas localas cunter las construcziuns no-
vas. Quellas han pudi vegnir superadas
cun cumpromiss.

Construcziun

La NVTA ¢ in project grond che vegn
realis cun grond progress. Las lavurs da
construcziun én vegnidas cumenzadas
ufhizialmain pir 'onn 1999. Las perfura-
ziuns dal Lotschberg e dal Gottard — las
ovras las pli spectacularas da la NVTA —
na fissan betg stadas pussaivlas senza ils
millis lavurants da tut il mund. Cun las
maschinas giganticas da perfurar tunnels
en els avanzads 5 giadas pli svelt ch'ils
umens ch’han construi 'emprim tunnel
dal Gottard avant circa 140 onns.

Las quatter fasas
Listorgia da la NVTA cumpiglia quatter
fasas. Suenter la construcziun da 'em-
prim tunnel transalpin enturn l'onn

1900 e 'augment nunspetga dal traffic, ¢
sasviluppadaa partirdal’onn 1961 I'idea
da construir ina nova colliaziun da tun-
nel da viafier tranter il nord ed il sid. En
la terza fasa approveschan las votantas ed
ils votants svizzers la NVTA planisada
(1992). La finala vegn ella projectada e
construida.

Fasa 1: Augment dal traffic (1882—1960)
Ils emprims tunnels tras il Gottard, il
Simplon ed il Létschberg vegnan con-
struids la fin dal 19avel ed il cumenza-
ment dal 20avel tschientaner. Suenter
saugmenta il traffic pli ferm che spetga.
Ils trajects vegnan electrifitgads ed ampli-
fitgads, las locomotivas vegnan pli fermas
e l'urari pli spess. En il temp tranter las
guerras e cunzunt en ils onns 1950 s'im-
pona per 'emprima giada la soluziun ra-
dicalmain nova: tunnels da basa pli lungs

che sa chattan al pe da las Alps.

Fasa 2: Idea e planisaziun (1961-1983)
Politichers ed inschigners sviluppan ils
onns 1960 il plan d’ina nova colliaziun
da tunnel da viafier tranter il nord ed il
sid da la Svizra. Ils motivs primars che
pledan per il cunterproject tar la con-
strucziun da vias naziunalas én d’ina vart
l'augment dal transport da rauba e da
Pautra vart P'acceleraziun dal traffic da
persunas. La realisaziun vegn perd impe-
dida, perquai che la dumonda da trans-
port daventa pli pitschna ils onns 1970.
Quai pervia dals interess regiunals cun-
tradictorics e pervia da 'avertura dal tun-
nel da via dal Gottard 'onn 1980.

Fasa 3: Planisaziun e decisiun dal pievel
(1983-1992)

Mez dals onns 1980 reprendan politi-
chers ils plans da la NVTA. Cun la mu-
ria dal guaud vegnan percepids pli ferm
ils problems ecologics. Ultra da quai én
il plan da spustar rauba sin la viafier ed il
tunnel da basa tras il Gottard ed il Létsch-
berg respostas a la pretensiun da 'Euro-
pa d’eliminar obstachels en il transport
sin via. La finala survegn la NVTA sco
cumplettaziun federalistica dal project
Viafier 2000 dapli paisa: Ussa vegnan
resguardadas tut las parts da la Svizra.
Lonn 1992 acceptan las votantas ed ils
votants svizzers il project da la NVTA.

Fasa 4: Projectaziun e realisaziun (1992—
2020)

A partir da 'onn 1992 vegn la NVTA
projectada en moda intensiva. Ins sonde-
scha il grip. Il cumenzament uffizial da
las lavurs da construcziun ha lieu 'onn
1999. Ils miniers e las maschinas da per-
furar tunnels sa fan via tras il grip. Las
cundiziuns da la politica da traffic sa mi-

dan: Il traffic da persunas daventa pli im-
purtant per las Viafiers federalas svizras
(VFF). Lavertura dal tunnel da basa dal
Lotschberg'onn 2007, dal tunnel da ba-
sadal Gottard 'onn 2016 e dal tunnel da
basa dal Ceneri 'onn 2020 ¢n ils terms
impurtants extraordinaris.

Impurtantas staziuns

1805 — lemprima «chaussée» en munto-
gna: En connex cun las discussiuns da-
vart la NVTA vegn adina pusp¢ menziu-
nada lalunga tradiziun da las vias da traf-
fic che traversavan las Alps svizras. En il
temp medieval manavan vias da sauma
impurtantas sur il Gottard e sur ils pass
bernais e vallesans. Lonn 1805 vegn ter-
minada 'emprima «chaussée» da mun-
togna sur il Simplon. Ils onns 1820 vegn
construida al Gottard medemamain ina
via: Las serpentinas da la Tremola daven-
tan in’icona da la construcziun da vias en
muntogna. Ils onns 1860 vegn vitiers la
via da ’Axen: Uschia maina er en il nord
ina via directa tar il pass. Cun l'avertura
dalas lingias da viafier al Gottard (1882),
al Simplon (1905) ed al Lotschberg
(1913) perdan questas vias lur impurtan-
za per il traffic da transit. Ma en il turis-
sem e cun la cumparsa dals vehichels a
motor a partir dal temp tranter las guer-
ras revivan ellas puspe.

1882 — inauguraziun dal tunnel dal
Gottard: 1l tunnel dal Gottard ch’¢ circa
15 kilometers lung ¢ vegni inaugura fe-
stivamain ils 22 da matg 1882. Quella
giada ¢ el il tunnel da viafier il pli lung
dal mund. La patruna da construcziun
¢ la viafier privata dal Gottard SA presi-
diada dad Alfred Escher. Pervia dals
contracts internaziunals occupa la Con-
federaziun per 'emprima giada ina rol-
la impurtanta en la construcziun da via-
fiers. Il tunnel vegn finanzia per gronda
part cun chapital ester. Il success com-
merzial ¢ impressiunant. Il resultat da
I'emprim onn da gestiun surpassa las
aspectativas en il traffic da persunas per
6 giadas ed en il traffic da rauba per 2
giadas.

1906 — il segund tunnel: Suenter in temp
da construcziun da 8 onns vegn avert il
tunnel dal Simplon d’in vial e pia — suen-
ter il Gottard — la segunda lingia da via-
fier svizra tras las Alps. Cun ina lunghez-
za da stgars 20 kilometers ¢ el quella gia-
da il tunnel da viafier il pli lung dal
mund. Ussa & er la Svizra Occidentala
colliada cun ina lingia da transit che mai-
navers il sid. La patruna da construcziun
¢ en in emprim mument la viafier priva-
ta Giura-Simplon SA ch’¢ quella giada la
societad da viafier la pli gronda da la Sviz-

ra. Cun statalisar las viafiers vegn questa
viafier privata remplazzada tras las novas
Viafiers federalas svizras, las VFE. Lonn
1908 vegn la viafier electrifitgada, 'onn
1921 vegn termina in segund bischen ad
in vial.

1913 — colliaziun tras il Lotschberg:
Suenter la construcziun dal traject dal
Gottard e dal Simplon vulan la Svizra
Occidentala, la Svizra Orientala e la re-
giun da Berna er ina viafier da munto-
gna. Lonn 1906 fundeschan la societad
bernaisa da la viafier tras las Alps Berna-
Lotschberg-Simplon (BLS), il chantun
Berna e I'economia bernaisa da forza
electrica ina cuminanza d’interess. A
quella reusseschi da realisar la viafier da
muntogna. Il tunnel dal Létschberg a
dus vials vegn termina 'onn 1911, il
manaschi cumenza 'onn 1913. Uschia
maina ussa er davent da la Svizra Bassa
Occidentala ina colliaziun da tren direc-
ta vers I'Ttalia.

1992 — gea a la NVTA: 1ls 27 da settem-
ber 1992 acceptan las votantas ed ils vo-
tants svizzers il project NVTA cun 64
pertschient vuschs affirmativas. Tras quai
dattan els glisch verda per la construc-
ziun nova dal traject Arth-Goldau-Luga-
no cun ils tunnels dal Gottard e dal Mon-
te Ceneri sco er da la lingia Frutigen-Val
dal Rodan tras il Lotschberg. Ultra da
quai acceptan els la colliaziun da la Sviz-
ra Occidentala a la rait da viafier europei-
ca e lintegraziun da la Svizra Orientala
tras novs trajects. s trais comités da re-
ferendum perdan la votaziun. Els soppo-
nan cunter laugment da la lavina da
transit, cunter la finanziaziun tras dazis
sin carburants e cunter la destrucziun da
la natira.

2007 — il Litschberg va en funcziun: 1ls 9
da december 2007 cumenza la BLS cun
il manaschi dal nov tunnel. La centrala a
Spiez surveglia il tunnel ed ils trens. Ina
sfida ¢ la part ad in vial da 21 kilometers
lunghezza dal tunnel d’ina lunghezza to-
tala da 34,6 kilometers. Normalmain
vegn ella utilisada ad 80 pertschient, ils
dis da grond traffic a 100 pertschient. Ils
trens da persunas pon circular cun fin a
250 kilometers 'ura. A mintga tren stat
a disposiziun in mument exact per ses
viadi. Sch’el manchenta quel mument,
sto el viagiar sur il traject da muntogna u
spetgar il proxim mument liber.

2016 — la Svizra festivescha il tunnel da
basa dal Gottard: Suenter la festa d’aver-
tura uffiziala il prim dazercladur 2016 ha
gilieu la fin d’emna dals 4/5 da zercladur
2016 ina gronda festa populara a Ry-
nicht, Erstfeld, Pollegio e Biasca. Passa
80 000 visitaders da tut las parts dal pa-
jais e da I'exteriur vischin én arrivads en
ils quatter lieus da festa al Gottard. Las
festas a las staziuns dad Aarau, Berna,
Bienna, Genevra, Winterthur e Turitg
han visita var 25 000 persunas.

Cun la midada da 'urari ils 11 da de-
cember 2016 han las VFF avert il tunnel
da basa dal Gottard per il traffic. Uschia
po il temp da viadi sin I'axa nord-sid dal
Gottard vegnir reduci per var 30 minu-
tas. Mintga di van circa 50 trens da per-
sunas tras il tunnel dal tschientaner. Ed
empe da 160 trens da vitgira pon circu-
lar 210 trens a di.

La preschentaziun:
Portal Alptransit — il portal da la
transversala da las Alps. (www.alp-
transit-portal.ch/rm/pagina-inizia-

la).

Dapli infurmaziuns:
chatta.ch/?hiid=735

www.chatta.ch




